
  ABUSUA MU HWAMMↃDIE

 Na ƐbƐto dodoↄ ara suntidua. Onua 

beyi onua ama sƐ wↄnku no, na agya ayi ↄba 

ama, ne ayↄnkoↄ ne abusuafoↄ; na mma 

bƐsↄre atia awofoↄ na woapƐ sƐ wonku wↄn. 

Na nnipa nyinaa bƐtan wo me din nti. Na mo 

tiri nwi baako mpo renyera. Momfa abotrƐ 

nnye mo kra nkwa (Mat 24:9-10; Mk 13:12-
13; Lk 21:16-19).

 ↃDↃ ANO BƐDWO

Na Ɛnam sƐ amumuyƐ bƐdↄↄso nti, 

wↄn mu dodoↄ ara dↄ ano bƐdwo. Na deƐ 

ↄbegyina akↄduru awieeƐ no, ↄbƐgye no 

nkwa (Mat 24:12-13). Mmarato - amumuyↄ

 Na etwa sƐ wↄbↄ AHEMAN NO HO  

 ASƐMPA YI wiase nyinaa de di 

adanseƐ, ansa na awieeƐ no bƐba (Mat 

24:14; Mk 13:10). 

  AKYIWADEƐ A ƐBↃ YERUSALEM  

  MAN NO
Na sƐ mo hunu sƐ atamfo atwa Yerusalem ho 

ahyia, ƐnneƐ na monhunu sƐ ne sƐeƐ no abƐn 

(Lk 21:20). Enti sƐ mohunu akyiwadeƐ a Ɛbↄ 

ↄman no a odiyifoↄ Daniel kaeƐ no sƐ Ɛgyina 

krↄnkrↄn bea hↄ no a (deƐ ↄrekenkan no ma no 

nte aseƐ), ma wↄn a wↄwↄ Yudea nnwane 

ntƐmso nkↄ mmepↄ soↄ, ma wↄn a wↄwↄ 

(Yerusalem) mfiri mu nkↄ, na mommma wↄn 

a wↄwↄ ↄman mu no nnkↄ mu. Mma wↄn a 

wↄwↄ adan atifi no nnsane mmmƐfa biribi 

mmfiri ne dan mu. Na deƐ ↄwↄ wiram nso 

nnsane n'akyi mmmƐfa ne ntoma (Matt 

24:15-18; Mk 13:14-16; Lk 17:31; 21:21). 
Wↄnnue, wↄn a wↄafa afuro ne wↄn a wↄma 

nufoↄ nna no mu no! Na mommↄ mpaeƐ na 

mo dwane no amma awↄberƐ anaa homeda 

(Mat 24:19-20; Mk 13:17-18; Lk 21:23). Na 
wↄbƐtↄ nkrante ano, na woↄfa wↄn nnↄmmum 

akↄ amanaman nyinaa so. Na amanaman 

mufoↄ bƐtiatia Yerusalem so de akosi sƐ 

amanaman no berƐ bƐwie duro (Lk 21:24).

YAKOB AMANEHUNU NO BERƐ 

(Yeremia 30:6-7)
Na nna no mu no, ahohiahhia kƐseƐ ne 

ateetee keseƐ a Ɛfiri wiase mfitiaseƐ a 

Onyankopↄn bↄↄ wiase de bƐsi nnƐ ebi mmaa 

da, nanso ebi remma asaase no so da ne 
abufohyeƐ a Ɛba nnipa soↄ no bƐba. Na sƐ 

wↄantwa nna no so a, anka wↄrennye 
ↄhonam biara. Nanso, wↄn a wↄayi wↄn no 
nti, wↄbƐtwa nna no so (Mat 24:21-22; Mk 

13:19-20; Lk 21:23). Na aweretↄ nna no ni, 
sƐdeƐ wↄatwere no nyinaa bƐwie duro (Lk 

21:22).

 KRISTO ATOROFOↃNE ADIYIFOↃ   

 ATOROFOↃ

Eno na sƐ obi ka sƐ, hwƐ, Kristo wↄ ha anaasƐ 

ↄwↄ ha a!, monnye nnni. Na Kristo atorofoↄ ne 

adiyifoↄ atorofoↄ bƐsↄre na wↄabƐyƐ 

nsƐnkyerƐnee akƐseƐ ne anwanwadeƐ, na sƐ 

wↄbƐtumi mpo a anka wↄbƐdaadaa wↄn a 

wↄayi wↄn no. Na monhwƐ yie; monhunu sƐ 

maka yeinom nyinaa akyerƐ mo dada (Matt 

24:23-24; Mk 13:21-23). Enti sƐ wↄka kyerƐ 

mo sƐ, hwƐ ↄwↄ ƐserƐ so a! mommfiri adi, 

anaasƐ, hwƐ ↄwↄ mpia mu a! a monnnye nnni. 

Na sƐdeƐ anyinam pae wↄ wiem firi apueeƐ na 

ƐhyerƐn kↄ atↄeƐ no, sƐdeƐ onipa ba no ba nso 

bƐyƐ ara ne no (Mat 24:26-27; Lk 17:23-24).

Awurade Yesu Kristo resan aba asaase so 
ntƐm. Yei ye bↄ a ↄhyeƐ berƐ a ↄdaho wↄ 

wiase bƐyƐ mfie mpem mmienu a abƐsene kↄ 

(Yohane 14:1-3). ƐbƐyƐ den na yeahunu no 

nokorƐ mu se ↄbƐsan aba ampa ara. MesrƐ 

wo, kenkan nkomhyƐ a Awurade Yesu no ara 

kaeƐ fa nneƐma a ƐbƐsisi wↄ awieƐ berƐ mu 

no. SƐ wo to wo bo kenkan saa twerƐsƐm 

yinom na wode toto nneƐma a Ɛresisi saa 

berƐ yi ho a, Ɛda no adi pefee sƐ ampa ara, 

Awurade Yesu bƐsan aba wↄ yƐn berƐ yi mu. 

ASↄREFIE NO SƐEƐ 

Na Yesu firi adi firi asↄrefie hↄ kↄe na 

n'asuafoↄ no mu baako baa ne nkyƐn sƐ 

ↄrebƐkyerƐ no asↄrefie adan no. Na ↄkaa sƐ, 

KyerƐkyerƐfoↄ, hwƐ sedeƐ woasi de aboↄ a 

ƐyƐ fƐ ne akyƐdeƐ asiesie Ɛdan yi dↄsↄↄ wↄ ha. 

Na Yesu ka kyerƐƐ wↄn sƐ: Ɛfa saa Ɛdan 

nwanwasoↄ a mo hu yi, ampa ara, meka 

kyerƐ mo sƐ, nna bi bƐba a, ↄbedwiri biribi 

ara agu fam, a Ɛboↄ baako mpo ntↄ ↄfoforↄ so 

(Mateo 24:1-2; Marko 13:1-2; Luka 21:5-6). 
Eyi baa mu pƐpƐƐpƐ wↄ Yesu awoↄ akyi 

mfie aduoson

ƐBA NO HO NSƐNKYERƐNEE

Na ↄte Ngo Bepↄ a Ɛne asↄrefie no di 

nhwƐanimu so no, asuafoↄ no – Petro, 

Yakobo ne Andrea, baa ne nkyƐn bƐbisaa no 

kokoa mu sƐ: Ka kyerƐ yƐn berƐ bƐn na saa 

nneƐma yi bƐba mu? Na ƐdeƐn na ƐbƐyƐ wo 

ba ne wiase awieƐ no ho nsƐnkyerƐnee a saa 

nneƐma yi nyinaa bƐba mu? (Mat 24:3; Mk 

13:3-4; Lk 21:7).

NNADAAFOↃ BƐSↃRE

Na Yesu bua see wↄn sƐ: MonhwƐ na 

obi annaadaa mo. Na nnipa bebree de me 
din bƐba abƐka sƐ: Mene Kristo no; na 

woadaadaa pii. Enti monnni wↄn akyi. (Mat 

24:4-5; Mk 13:5-6; Lk 21:8).
 

AKO NE AKOSƐM

Na mote ako, basabasayƐ ne akosƐm a, 

mommma no mmmↄ mo hu; na Ɛtwa sƐ yei 

nyinaa di kan ba mu, nanso na awieeƐ no 

nnya nnuruui (Mat 24:6; Mk 13:7; Lk 21:9). 

MMUSUAKOUAKOKOAKOK0|ASAA    
SEWOSOↃ|ƐKↃM|YAREDↃM

Na ↄka kyerƐƐ wↄn sƐ: Na ↄman bƐsore atia 

ↄman, na ahennie  at ia  ahennie.  Na 

a s a a s e w o s o ↄ  a  e m u  y Ɛ  d e n  b Ɛ b a 

mmeammea, ne ↄkↄm, ↄhaw ne yaredↄm; na 

nsƐnkyerƐnee akƐseƐ a ƐyƐ hu bƐfiri ↄsoro 

aba (Mat 24:7; Mk 13:8; Lk 21:10-11).

 Yeinom nyinaa ne awerƐhoↄ mfitiaseƐ     

 (Mat 24:8; Mk 13:8).

KRISTOFOↃ AMANEHUNU

Nanso momma mo ani nna hↄ, ansaa 

na yei nyinaa bƐba no, wↄbƐkye mo mu bi 

ayƐ wↄn ayakayakadeƐ, wↄde mobƐhyƐ 

amrado nsa na woaka mo mpire wↄ hyia 

adan mu; wↄde mo bƐto afiase, wↄde mo 

bƐfa ahohiahia mu na woaku mo. Na wↄde 

mo bƐgyina ahemfo ne atumfoↄ anim, me 

din nti. Nanso, yei bƐma mo akwannya na 

moadi adanseƐ (Mat 24:9; Mk 13:9; Lk. 

21:12-13).

 Na sƐ wↄkye mo na wↄyi mo ma a,    

m o m m m a  n o  n n h a  m o  a n s a , 
nnnwennwene deƐ  mobƐka anaa deƐ 

mobƐbua. Na mmom, deƐ wↄde bƐma mo 

Ɛdↄn no ara mu sƐ monnka no, eno na 

monka; na enyƐ mo na mokasa, na mmom 

Honhom Kronkron no. Na mƐma mo ano ne 

nyansa a mo atamfo nyinaa nntumi nnane 
no anaa nntumi nsi wo kwan (Mk 13:11; Lk 
21:14-15).  

TWI | AFRICA

EWIE MU NSƐNKYERƐNEE

Na nna no mu ahohiahia akyiri no, 
ntƐm ara nsƐnkyerƐnee bƐsisi: owia bƐduru 

sum, na ↄsranee renhyerƐn, na nsoroma 

bƐtutu firi soro agu fam.  Na ↄsoro ahoↄden 

bƐwoso (Mat 24:29; Mk 13:24-25; Lk 

21:25). Na amanaman ho bƐyera wↄn asaase 

so Ɛpo ne asorↄkyeƐ a Ɛrehuru no nti; nnipa 

bƐtotↄ bera Ɛnam ehu ne nneƐma a wↄrehwƐ 

animu sƐ ƐbƐba wiase no nti (Lk 21:25-26).

Eno na ONIPA BA NO NSƐNK

YERƐNEE bƐda adi wↄ soro, na 

asaase so mmusuakuo nyinaa bƐsu na 

wↄbƐhunu onipa ba no sƐ ↄreba ↄsoro 

munumkum mu wↄ ahoↄden kƐseƐ ne 

animounyam mu. Na ↄbƐsoma n'abofoↄ ama 

wↄde totorobƐnto a ne nne so aba, na 

wↄbƐboaboa wↄn a wↄayi wↄn no ano afiri 

wiase mframa nnan no mu afiri asaase akyiri 
nohoaa  akos i  ↄ soro  aky i r i  nohoaa 
(Mat 24:30-31; Mk 13:26-27; Lk 21:27).

Afei nneƐma yi refiri aseƐ aba a, 

monhwƐ soro na momma mo tiri so, 

efiri sƐ mogyeƐ rebƐn (Lk 21:28).

Na ↄkaa sƐ: Afei monsua abƐbuo a Ɛfa 

borↄdↄma ne nnua nyinaa ho no. SƐ 

ne mman nya yƐ frↄmfrↄm na Ɛreyiyi nhahan 

a, mo hunu na mo ankasa monim sƐ ahuhuro 

berƐ abƐn. Saa ara na mo nso, sƐ mohunu 

yeinom nyinaa a, monhunu sƐ Onyankopↄn 

ahennie no abƐn na aduru apono ano (Mat 

24:32-33; Mk 13:28-29; Lk 21:29-31). Na 

Ɛda no ne dↄn ko no deƐ, obiara nnim, daabi, 

osoro abↄfoↄ anaa ↄba no mpo nnim, gye 
agya no nko ara (Mat 24:36; Mk 13:32).

 Na sƐdeƐ NOA NNA NO YƐEƐ NO, 

saa ara nso na onipa ba no ba bƐyƐ. 

Na sƐdeƐ nna a Ɛdi nsuyire no anim wↄdidiiƐ 

na wↄnomeeƐ no, wↄwareeƐ na wↄmaa 

awadeƐ de kↄsii da a Noa de hyƐnee adaka no 

mu, na wↄanhunu hwee de kↄsii sƐ nsuo bƐfaa 

wↄn nyinaa sƐeƐ wↄn no, saa ara nso na onipa 

ba no ba bƐyƐ (Mat 24:37-39; Lk 17:26-27).

Nso, sƐdeƐ ƐyƐƐ wↄ LOT NNA NO 

MU NO: Wↄdidiie, na wↄnomee, 
wↄtↄe, wↄtↄnee, wↄduae, na wↄ sisii adan. Na 
da a Lot firii Sodom kↄeƐ no, ogya ne sↄfe firii 

soro tↄeƐ na ƐbƐsƐee wↄn nyinaa. Saa ara na 

ƐbƐyƐ Ɛda a onipa ba no bƐyi ne ho adie no 

(Lk 17:28-30).

Monkae Lot yere no. Obiara a 
ↄbƐhwehwƐ sƐ ↄgye ne kra nkwa no, 

ƐbƐfiri ne nsa, na obiara a ne kra bƐfiri ne nsa 

no wↄbƐbↄ ne nkwa ho ban (Lk 17:32-33).

Mese mo sƐ, anadwo no nnipa 

baanu bƐda mpa baako so: WↄbƐfa 

ↄbaako, na wↄagya ↄbaako. Mmaa baanu 
bƐbom ayam ayuo: WↄbƐfa ↄbaako na 

wↄagya ↄbaako. Mmarima baanu bƐwↄ 

afuom: WↄbƐfa ↄbaako, na wↄagya ↄbaako 

(Mat 24:40-41; Lk 17:34-36). Na wↄbua see 
no sƐ "Ɛhe, Awurade?" Enti ↄka kyerƐƐ wↄn sƐ, 

"faako a efunu wↄ no, Ɛhↄ na mpƐtƐ bƐboaboa 

wↄn ano" (Mat 24:28; Lk 17:37).

WƐN NA YE MPAEBↃFOↃ

Na Ɛte sƐ onipa bi a ↄgyaa ne fie retu 

kwan akↄ akyirikyiri man bi so, na ↄmaa ne 

nkoa tumi, obiara adwuma mmaako 
mmaako na ↄhyƐƐ ↄpono ano hwƐfoↄ sƐ ↄnwƐn. 

Enti monwƐn na monnim dↄn ko a Awurade – 

Ofiewura no reba – anadwofa, ↄdasuom, 

akokↄbↄneeƐ, anaa anↄpa – na sƐ ↄba mpofire 

mu a wammƐhunu mo sƐ  moadeda 

(Mk 13:34 36).

Na monhunu yei sƐ, ofiewura nim 

ↄdasu ko a owifoↄ no bƐba a, anka 

ↄbƐwƐn na wamma wↄammebu ne dan amma 

mu. Yei nti, monsiesie mo ho nsie, efiri sƐ, 

onipa ba no bƐba dↄn ko a monnwene ho mu 

(Mat 24:43-44).

Na mmon, monhwƐ mo ho yie, 

anonom ne nsaborↄ, ne asetena yi 

mu dadwene anhyƐ mo akoma so, na saa da 

no ammƐto mo mpofirem. WƐn na bↄ mpae; 

na mo nnim dↄn korↄ no. Na ƐbƐba sƐ fidie wↄ 

wↄn a wↄtete asaase ani nyinaa so 

(Mk 13:33; Lk 21:34-35).

Na deƐ meka kyerƐ mo yi, meka 

kyerƐ obiara: MonwƐn na mommↄ 

mpae daa na moanya ahoↄden de adwane 

afiri nnoↄma a Ɛreba yi nyinaa mu, na 

moankↄgyina onipa ba no anim (Lk 21:36).

Nokore mese mo sƐ, Ɛkwan biara 

soↄ no awoↄ ntoatoasoↄ yi rentwam, 

gye se yeinom nyinaa aba mu ansa. Ↄsoro ne 

asaase bƐtwam, na me nsƐm deƐ, Ɛrentwa 

mu da (Mat 24:34-35; Mk 13:30-31; 
Lk 21:32-33).

 

ƐberƐ rentwentwƐn 

ase bio!
Onyankopↄn ahennie no abƐn 

wo seesei. Sakyera wadwene na 
gye asƐmpa no di.

Ↄte n'animuonyam adwa 

no mu – Ↄhempↄn Awurade 

Yesu Kristo reba bio 
ntƐm so de tumi kƐseƐ 

a n'abↄfo kronkron ne 

n'ahoteefoↄ ka ne ho.

Suro Onyankopↄn na hyƐ
 no animounyam, efiri se, 

n'atemuo dↄn adu; 
na monkoto nsↄre deƐ ↄyↄↄ 
osoro ne asaase, Ɛpo ne 
asutire no (AdiyisƐm 14:7). 

Siesie wo ho hyia Awurade,wo Nyankopↄn!

Satellite	:	INTELSAT	20	(IS20)
Orbital	Location	:	68.5°	East
Band	:	Ku-Band
Downlink	Frequency	:	12.522	GHz
Polarization	:	Vertical
Symbol	Rate	:	27.500	Msps
FEC	:	3/4
Modulation	:	DVB-S,	MPEG-2	/	SD	
Coverage	Area	:	AFRICA	&	EUROPE

